














Quaestiones criticae in Senecae de benef. libros. 45

dum dandum sit beneficium). Singuli autem uniuscuiusque partis
loci hoc modo distribuuntur:

A. Exordium (lib. I cap. 5—11).
B.  Tractatio.

L Quid accepto beneficio debeamus (I 5—11).
a. multum interesse inter materiam beneficii et beneficium
{cap. 5),
b. quid sit beneficium (cap. 6),
c. gratum igitur nos debere animum beneficiis libenter
datis (cap. 7, 8, 9 § 1),
d. beneficia non libenter data plerumque ingrato animo
accipi (cap. 9 §2),
e. [ingratum animum causas praehuisse morum perversi-
tatis]? (cap. 9—10).
II. Quae beneficia danda sint (cap. 11—15).
a. necessaria (cap. 11 § 1—5),
b. utilia (§ 5),
¢. iucunda (§ 6),
d. mansura (cap. 12—15).
ITII. Quemadmodum dandum sit beneficium (lib. IT cap. 1—18).
a. in universum
a. libenter,
B. cito,
Y. sine ulla dubitatione;
b. gratissima beneficia esse
a. occurrentia (cap. 1 § 3—cap. 2),
B. parata (cap. 2 fin.—cap. 3),
y. facilia (cap. 4—9);
c¢. ad singulorum condiciones ea accommodata esse debere
a. quaedam beneficia palam danda esse, quaedam se-
creto (cap. 9),
. interdum accipientem fallendum esse (cap. 10),
. merita non commemoranda esse (cap. 11),
. non superbe danda (capp. 12 et 13),
non nocitura (cap. 14),
non in turpitudinem reditura (cap. 15);
d. complexio (capp. 16 et 17 referre qui det, cui, quando,
quare, ubi ete. 17, 1 fin.).

IV. Quomodo se gerere homines in accipiendis beneficiis
debeant (cap. 18-—286).

a. eligendum esse a quo beneficium accipiamus (cap. 18
—21, 3), ‘
b. danti non nocitura accipienda esse (cap. 21, 3—fin.),
¢. hilares nos accipere debere (c. 22),
d. palam accipienda esse (c. 23),
e. optime meritis nou male dicendum (c. 24, 1),
f. nec delicate nec submisse et humiliter accipienda esse
beneficia (c. 24, 2),
nec fastidiose (c. 24, 8),
h. grato omnino animo; gratum enim statim dum accipiat
de reddendo cogitare.

V. Ut exponat, quomodo non accipienda sint beneficia
(ingrato scilicet animo), Seneca enumerat causas ingrati
animi (c. 26—30). Causae sunt:

a. nimius sui suspectus (c. 26, 2—27, 3),
b. aviditas (c. 27, 3—28),
c. invidia (cc. 28 et 29).
C. Conclusio (complexio et amplificatio, cap. 30—35).
Sequitur in libro tertio expositio de ingratis ipsis et non-
nullis rebus, quae ad singulas dantis et accipientis condiciones et
casus pertinent. Id tamen monendum est, Senecam non semper

singulos locos et ex dispositionis ordine et accurate acuteque dis-
iunctos tractasse. Praeterea aut iis exempla intermiscere aut cum
Aebutio Liberali vel alio quolibet interlocutore disputare solet,
ut si quid sibi obici possit, refellat (velut I 1,5 at male cessit),
id quod saepius in libris posterioribus, quam in libris I et II fit.

Sed ad lacunam supplendam accedamus! Seneca igitur (I9, 1)
dicit mon quanta quaeque beneficia sint, sed quali animo dentur
respiciendum esse. Quare fieri, ut homo dives, qui facilem adi-
tum praebuit petentibus, quamquam eos non adiuturus est, melius,
qui difficilem, peius audiat. Colunt enim detestanturque felicem
et, si potuerint, eadem facturi odere facientem. Quid ex hac sen-
tentia consequatur, deest atque id quidem sic fortasse explendum
est: Ergo is qui gravis vultu, lingua asper beneficia
dedit, postulare non potest, ut beneficiis suis gratus
animus debeatur. Praeterea non omnibus dandum est,
sed electis, quibus demus, his autem beneficia et rara
exquisitaque danda sunt et quibus iudicium adsit™

3

1 De hac sententia cf. cap. 12, 4 munera non tam pretiosa, quam
rava et exquisite sint, quae etiam apud divitem sibi locum faciant; et



Quaestiones criticae in Senecae de benef. libros. 47

Sin autem iudicium defuerit, tum semper eorum, qui
acceperunt, animi ingrati erunt. Sequitur aliquid quod
Seneca, ne sibi obiciatur, confutando occupat, id quod apparet ex
libri III cap. 1 § 2 verbis: Nam quae recentia apud illos vigue-
runt, ea interiecto spatio obsolescunt; de quibus fuisse mihi
tecum disputationem scio, cum tu illos non ingratos
vocares sed oblitos, famquam ea res ingratum excuset, quae
facit, aut, quia hoc accidit alicui, non sit ingratus, cum hoc non
accidat nist ingrato. Haec autem disputatio, quam Seneca com-
memorat, nusquam in duobus libris prioribus exstat, id quod co-
gnosci potest ex partitione supra facta. Statuendum igitur est
eam illa lacuna perisse, praesertim cum in hunc locum optime
quadret. Nam si Seneca antea dixerit: eorum, qui beneficia ac-
ceperunt, ubi iudicinm beneficiis defuerit, animos semper ingratos
fore, tum aliquis hoc fere modo interloqui potuit: At enim sunt,
qui gratum animum propterea non debeant, quod
beneficiorum obliti sunt. Senecam vero respondisse exi-
stimo: At nemo nisi ingratus beneficiorum obliviseci
potest. Nam si quis eorum oblitus est, is grato animo
ea omnino non acceperat. Itaque haec res ingratum
minime excusat (III 1, 2), immo vehementissime vitu-
perandus est, quod beneficia ingrato animo iam acce-
perat. Facillime inde explicatur, quomodo hanc sententiam Se-
neca cum morum corruptorum descriptione, quae sequitnr, con-
iunxerit. Pergit enim, ut videtur, hoc modo: Ingratis autem
hominum animis omnia ista detrimenta nostrae aetatis
effecta sunt, inde exstitit morum corruptio, inde pro-
dierunt vitia ista, quae, maioribus nostris incognita,
nostra potissimum aetate vigent, in quibus maxima
sunt adulterium, viduitas caelibatusque. Veterem
matrimonii sanctitatem et castitatem contemnere et
violare coeperunt. Coniugibus alienis ne clam quidem sed
aperte ludibrio habitis suas aliis permisere et quae sequuntur
cap. 9 § 3. — Summa igitur sententiarum haec est: Ea re, quod

cap. 15, 1 adsit iudicium, sc. beneficiis dandis. Haec enim postulata
duo per omnes expositionis insequentis, quae beneficia danda sint, par-
tes nobis occurrunt; fundamenta quasi sunt eorum locorum, quos supra
in partitione numeris II, a—d significavimus. Illis locis (12,4 et 15,1)
repetit Seneca nihil nisi quod iam prius certa dispositione declarare
debuit; id autem nusquam factum est, quare hanc partitionem in lacu-
nam cap. 9 insero.

beneficia nec dare scimus nec accipere nec didicimus, quid accepto
beneficio debeamus (I 1, 1 et I 5, 1), effectum est, ut ingrati ho-
minum animi exsisterent, qui causas omnium vitiorum continent,
praesertim cum ingrato animo nulla possit inveniri excusatio.
Hanc sententiam in lacuna fuisse docemur capitis decimi § 4 ver-
bis: Erunt homicidae, tyranni, fures, adulteri, raptores, sacrilegi,
proditores; infra omnia ista ingratus est, misi quod omnia ista
ab ingrato sunt, sine quo vix ullum magnum facinus
adcrevit, quibus verbis complexio quaedam et Gvakepohaiwoig,
quam Graeci vocant, earum rerum et flagitiorum, de quibus antea
in lacuna et capite nono accuratius dictum erat, continetur. —
Hoc fortasse mnobis mirandum videtur, quod Seneca quaestionem
de beneficiis cum tot tantisque vitiis coniungit. Sed ex Senecae,
qui Stoicos sequitur, sententia illa de beneficiis quaestio cum hu-
mana societate artissime cohaeret; cf. I 4, 2: de bencficiis dicen-
dum est et ordinanda ves, quae maxime socielutem humanam ad-
ligat; danda lex vitae, ne sub specie benignitatis inconsulta facilitas
placeat sq. Quare Gertzius ipse quoque de benef. [ 1,1 loci sen-
tentiam optime restituit ratus ibi fortasse excidisse verba: Inier
multos ac varios errores .. ..mnikil dizerim, quod magis socie-
tatem humanam turbet, quam quod beneficia nec dare sci-
mus nec accipere. Cum Senecae expositione Ciceronis comparanda
est de offic. I 5, 15 Sed omme quod est honestum, id quattuor par-
tium oritur ex aliqua. Aut enim in perspicientia veri sollertiaque
versatur aut in hominum societate tuenda tribuendoque
suum cuique et rerum contractarum fide aut e. q.s. Pergit cap. 7
§ 20: (Ac de primo quidem officii fonte dizimus). De tribus autem
religuis latissime patet ea ratio, qua societas homi-
num inter ipsos et vitae quasi communitas conti-
netur, cuius partes duae sunt: iustitia, in qua virtutis est splen-
dor mazimus, ex qua viri boni mominantur, et huic coniuncta
beneficentia, quam candem vel benignitatem wvel liberalitatem
appellare licet; cap. 16, 50: optime autem societas hominum con-
iunctioque servabitur, si ut quisque eral coniunctissimus, ita in cum
benignitatis plurimum conferetur. Haec Ciceronis et Senecae con-
sensio optime explicatur; uterque enim ex Stoicis fontibus, velut
ex Chrysippo, Hecatone, aliis hausit; atque Cicero quidem id ipse
profitetur de off. I 2, 6 extr. sequemur igitur hoc quidem lempore
et hac in quaestione potissimym Sloicos, non ut interpretes, sed ut
solemus, e fontibus eorum équic-io arbitrioque nostro quantum quo-
que modo videbitur  hauriemus (Stoicos imitari andeamus). Nec

minus saepe quam Cicero, Seneca Stoicorum sententias exponit.
Quin etiam veri simillimum est Ciceronem eam officiorum partem,
quae est de beneficentia (lib. I 14 § 42—16 § 50), totam ex He-
catonis libro deperdito mepi xabnkévtwy hausisse, eiusdem, in-
quam, Hecatonis, cuius Seneca cum in reliquis de beuneficiis libris,
tum maxime libro II, cuius locis nonnullis tota Ciceronis de bene-
ficiis expositio ad verbum fere continetur, saepius rationem habet
(cf. Cic. de off. I § 43 et Senec. de benef. Il 14; Cic. § 44 et
Sen. II 15, 3; Cic. § 49 et Senec. I 18, 3--5 al.).

Haec fere erant quae digna putarem, de quibus paulo fusius
dissererem. Plurimis locis prima specie obscuris et ad emendan-
dum difficilibus facile tamen medelam posse inveniri nos docuit
idem Demetrius Cynicus, cuius supra iam semel mentionem feci-
mus. Quare liceat quaestiones nostras perorare eius verbis a Se-
neca de benef. VII 1, 6 laudatis: ‘nullius vei difficilis inventio
est, nisi cuius hic unus inventae fructus est invenisse’.

Halis Saxonum. ' C. Haeberlin.

Rhein. ¥Mus, f. Philol. N. F, XTIV, 4





